
                          Bergarako Udala

GEHIXAGO ETA HOBETO programa

2004-2005 ikasturtia

2005eko otsailla
gehixago eta hobeto



HAUR HEZKUNTZA

1)  ZOTZ EGITEKO FORMULIA: MARTIN BONBIN

Martin bonbin

errege ta sorgin,

tipula eta gatz,

Martin ipurdi latz.

2) TALDE JOLASA: BAT, BI, HIRU KARABIN BON BA!

ANTOLAKUNTZA


Gelakide danak parte hartu leikie. Zozketa bidez kide bat aukeratuko da. Beste danak marra baten atzian (15 metro ingurura) jarriko dira, “gelditzia” tokau jakonaren atzian. Gelditzen dana pareta edo beste zerbaiten kontra jarriko da, begixak itxitta dauzkala, eta hau esango dau, ozen: “BAT, BI, HIRU, KARABIN, BON, BA”. Ondoren, atzera begiratuko dau eta mobitzen ikusten dittuan danak hasierako marrara bialduko dittu, mobitzen ikusittakuaren izena eta “ATZERA” esanda.

Begiratzen ez daben bittartian, bestiak paretara aillegatzen saiatuko dira, paretara aillegau eta ikutzeko asmuarekin. Taldekide danak beste puntara aillegautakuan, “gelditzen” danaren eskuari heldu eta elkarrizketa hau egingo dabe:

Gelditzen danak: — Nun izan zarete?
Bestiak: — Amamaren etxian.

Gelditzen danak: — Eta zer emon dotsue?
Bestiak: — (intriga mantentzen saiatuz)  txo, txo, txo...kolate!, txo....rimalo!, eta azkenian txo....rizo! 

“TXORIZO!” esandakuan gelditzen dena beste danen atzetik hasiko da antxintxika, ia baten bat harrapatzen daben. Harrapatzen dabena hurrengo jokaldixan geldittu egingo da.

HIZTEGIXA: 

Aurria hartu, gertu!, zangokada, paretara aillegau, abagunia, buru jarri, ihes egin, ...

ALDAGAIXAK:

Jokalarixak oinez edo antxintxika juan biharrian saltoka, lau hankan, atzerantz edo hanka baten gaiñian mugittu leizke.

ALDAERAK: 

Aldaera batzuetan, “txorizo”ren ordez “arrautza prijidua”  edo “tomatia” oihukatzen da. Hemen Karabin, bon ba esaten dogu, baiña beste leku batzuetan jokuaren izena Karabin, karaba da

 LEHEN HEZKUNTZA

ZOTZ EGITTEKO FORMULIA: KUKU-MIKU
Kuku-miku kañola

kañaberia larrosa,

Pitxote ta Pitxote

jaunak nora zoiazte

kalian gora

kalian behera,

biribiltxua alkate.

Eskuan daukat hazixe

poltsan urre gorrixe

amamatxuak balekixe

etarako lostake begixe.

       Oharra: kanta hau Oskorri taldiaren Katuen testamentua bilduman jasota dago
  LH-KO  1. ZIKLUA: 

HARRAPAKETA  JOLASA:  ZEZENKETAN

Zozketa bidez zezena aukeratuko dogu. Bestiak elkarri eskuak emonda zirkulu bat egiñez jarriko dira. Zezena zirkuluaren barruan egongo da. Danak “Dira, dira” kantua abesten hasiko dira:

Dira, dira,

zezenak dira,

adar zorrotzak,

buztana motza.

Harrapatzen bazaittu,

harrapatzen bazaittu,

jo ta bertan hilko zaittu,

jo ta bertan hilko zaittu.
Kantuak irauten daben bittartian zezena zirkulutik irtetzen saiatuko da. Lortzen ez badau, beste zezen bat aukeratuko da. Baiña lortzen badau, aurrez esandako seiñale bat (arbola, zutoiña, ...) ikutzen saiatuko da, iñork harrapatu baiño lehenago. Zirkulukuak, berriz, zezena harrapatzen saiatuko dira, harek seiñalia ikutu baiño lehenago. Zezena ikutu edo harrapatzen dabena hurrengo jokaldixan zezena izango da.

  LH-KO  2.  ZIKLUA:

 ERRITMO JOLASA : ITXASONTZI  KAPITAIÑA

Itsasuntzi, itsasuntzi

Kapitain naiz, kapitain naiz,

Kai bakoitzian neska/mutil bat dut zain.

Ilehoria, ilehoria,

Zintzua da, zintzua da,

Beltzarana be oso jatorra.

Ezkontzea, ezkontzea,

Nik nahi badot, nik nahi badot,

Ez dot jakingo zein aukeratu.

Ilehoria, ilehoria,

Politta da, politta da,

Beltzarana be oso ederra.
            Jokalarixak bi lerrotan, aurrez aurre, jarritta dare. Bat kapitaiña izango da. Hau bi lerruen artian jarriko da eta alde batetik bestera kantuan ibilliko da. “Ilehorixa...” esaterakuan jokalari bat eskutik helduko dotsa, eta berdin egingo dau “beltzarana...” esaterakuan. Kantua bukatutakuan, kapitaiñak bixetatik bat aukeratuko dau, bixak beste aldera jarritta, haietako bati kapitaiñak ostikotxua ipurdian emonda, eta hurrengo jokaldixan bera izango da kapitain berrixa.

LH-KO 3. ZIKLUA ETA DBH 

  PELOTA JOKUA:  BARRUKA

        Pelota joko honetan talde handixan egitten da. Honek dira arauak:

· Jokua hasterakuan egitten dan lehenengo hutsa barkatu egitten da.

· “Falta” egiñez gero (marraz kanpo jo, ....), kalera juan biharra dago.

· Azkena gelditzen danak bi “barru” egitten dittu lehenengo jokaldixan. Hurrenguetan “barru” bat egitten dau.

· Pelotia iñork jotzen ez badau, botia berarengandik hurbillen egin dabena juaten da kalera. Baten batek pelotia jotzeko keiñua egitten badau eta iñork jotzen ez badau, keiñua eginddakua (“kale” egin dabena) juaten da kalera.

· Pelotiak botia bi pertsonen artian egitten badau eta iñork jotzen ez badau, bixak “erdibana” gelditzen dira.

· Erdibana gelditzen diranak pertsona bakarra izango balira bezala jokatuko dabe: 

· Bixetako batek jotzen badau, bestiak ezin dau jo jarraixan.

· Bixetako batek “kale” edo “txarra” egitten badau, bixak kalera juango dira.

· Bixetako batek tantua egitten badau, bixak libre gelditzen dira.                 →

	HIZTEGIXA:

· Neria!, erdibana, sakia etara, kalera!, 

· Falta: marratik kanpo jotakuan. DBHn moniakin jotzia.

· kale!: pelotiari joteko keiñua egin eta jotzen asmatzen ez danian. 
· Moniakin: LHko ikasliak pelotiari jo aurretik pelotia eskuakin geratu eta lurrian jo ondoren botako dabe hormara. DBHkuak pelotia aidian joko dabe, eta  moniakin jo ezkero falta izango da.

· Jokalari bakarra geratzen danian, beste guztiei Barru! esan eta danak berriz frontoira sartu eta  hurrengo jokaldixa jokatuko dabe.


DBH

  JAURTIKETA JOLASA: TEK
Materiala: Baloi bat eta 5 edo 6 kono
Bi talde dauzkagu: korrikalarixak eta jasotzailliak. Lehenenguak illaran dare, baloia ostikoka hankiarekin joteko gertu. Bestiak zelaixan sakabanatzen dira, eta baloia jaso eta euren jaurtitzailliari ahalik eta azkarren pasatzia da helburua. Bittartian korrikalarixak konoz kono bueltia emoten ahalegindu bihar dau. 

Gertau leizkienak: baloiari ostikadia emon dotsan antxintxinkalarixa  ondorengo egoeretan geratzen da hilda: baloia bolian aidian  hartzen badotse; bere antxintxikaldixan  TEK esaten daben momentuan 2 konoren artian baldin badago; egoera berian hartuta zeguan konoren batera aillegatzen bada; edo egoera berian bere taldekidia aurreratzen badau; eta, jakiña, konuen ingurutik juan biharrian barrualdetik juaten bada. 

Korrikalarixak “bizitza” lortuko dau buelta osua emotia lortzen badau baloia jo eta berehala. Bizitzak hildakuak (ordenan) libratzen juateko balixo dabe. Jasotzaillien taldeko baloi jaurtitzailliak baloiarekin lurra juaz TEK ozenki esan bihar dau, korrikalarixak entzuteko moduan. Taldiak eginkizunez aldatuko dira antxintxikalari danak hilda darenian, edo denbora bat betetzen danian. 


� EMBED MSPhotoEd.3  ���





� EMBED MSPhotoEd.3  ���





� EMBED MSPhotoEd.3  ���





� EMBED MSPhotoEd.3  ���





� EMBED MSPhotoEd.3  ���





� EMBED MSPhotoEd.3  ���











PAGE  
6

_1167080701.bin

